
ya mrigaz suma shduu mani amafazaq ananak a shnaw

BEfhE&E A

inggthaiza ininthawan thuini, maga
mashtay thau miku mafazag munsai
miniahala inai a thau a ininthawan,
numawan shaunatantu kataunan
minfazaq; kanuniza, mathuaw pidazah
ya minfazagq shduu mrigaziza wa kazash,
numa min’ auraiza aminfazaq kataunan a
thau pasain sa shnaw amiakuza ya mrigaz
a ininthawan. miazai sa Thau a kataunan
miagay miaqulqul a tilhaz, mashtay sa
Thau thaithuy amalhintaz mutusi hudun
talatalah sa kawi numa itiza matinanai
kataunan sa kawi, maga mathuaw mabrith
a “apuy” maga amara ininthawan a
aniamin, akmalawa izai a kalawan sa Thau
mapakadaidaz ya miazithu mapa’ usuun
ininthawan a kushwit.

ugthawan, imuhala wa kawash ianan
manasha manasaia mutusi hudun a
makakakri, sasaziza wa kataunan sa
parhaway mathuaw kmilhim banggir a
prug. kanuniza antu mugay mathuaw
mundadaan sa makuliush a saran,
miagawan akmilhim miakuza ya mrigaz
ya tanatugash tu kahiwan a ininthawan,
numa amalhituz tanatugash a ti-hui, numa
miagaqitan mapalhalhituz.

imuhala wa kawash makitnasha Shpuut
munai kataunan minfazag mita wa kazash,
izai shduu aminfazaq ya tu kahiwan maura
wa kalawan. numa munai kataunan a
huruy sa Shpuut numa itiawan sa suma
kataunan a thau, mulhthkiz shduu
tunmaza mapamashtay a lushkin, antu
mugay shduu shmadadu minfazag suma
wa kazash, shduu mani mrigaz ananak a
Thau kazash a banggir, amaga sa mathuaw
mashashu ininthawan a miakuza ya mrigaz.

